
Abstract
Ushbu maqolada musiqa nazariyasi fanining fundamental bo‘limlaridan biri bo‘lgan ritm va metr tushun-
chalarini o‘qitish jarayonida yuzaga keladigan metodik muammolar va ularning yechimlari tahlil qilinadi.
Maqolada o‘quvchilarning nazariy bilimlarni abstrakt qabul qilishi hamda ijro jarayonida koordinatsiya
(harakatlar uyg‘unligi) yetishmasligi kabi asosiy muammolar yoritilgan. Yechim sifatida zamonaviy ped-
agogikada samarali hisoblangan ”Body Percussion” uslubining ahamiyati va uni dars jarayoniga tatbiq etish
yo‘llari ilmiy-metodik jihatdan asoslab berilgan.
Key words: musiqa nazariyasi, ritm, metr, Body Percussion, abstrakt tushunchalar, koordinatsiya, pulsatsiya,
pedagogik metodika, musiqiy savodxonlik.

Kirish

Musiqa nazariyasi fani musiqiy ta’limning asosi
bo‘lib, o‘quvchilarda nazariy bilim va amaliy
ijrochilik mahoratini shakllantirishda muhim
o‘rin tutadi. Musiqiy asarning vaqt o‘lchovi va
harakat tizimini belgilovchi asosiy unsurlar —
bu ritm va metrdir. Biroq, ko‘p yillik pedagogik
kuzatuvlar shuni ko‘rsatadiki, o‘quvchilar ushbu
tushunchalarning mohiyatini anglashda, ayniqsa
ularni amaliyotda (cholg‘u ijrochiligida) qo‘llashda
qiyinchiliklarga duch kelishmoqda. Mazkur
maqolada ushbu muammolarning yechimi sifatida

zamonaviy texnologiyalar va tana tili orqali o‘qitish
usullari ko‘rib chiqiladi.

Asosiy qism.

1.Ritm va Metr tushunchasini ilmiy-nazariy
tahlili.
Musiqa nazariyasida ritm va metr bir-biri bilan

uzviy bog‘liq, ammo turlicha vazifalarni bajaruvchi
tushunchalardir:
- Metr – bu musiqiy vaqtning muntazam va

teng o‘lchov birligidir. U musiqaning ”yurak
urishi”(pulsatsiya) vazifasini bajaradi. Metr kuchli

va kuchsiz hissalarning tartibli almashinuvi
natijasida yuzaga keladi (masalan, 2/4, 3/4
o‘lchovlar).
-Ritm – bu ma’lum bir metr doirasida turli

davomiylikdagi (butun, yarimtalik, choraklik va
h.k.) tovushlar va pauzalarning tartibli ketma-
ketligidir.

O‘qitishdagi asosiy muammolar: Abstraktlik
va Koordinatsiya. Maqola doirasida olib borilgan
kuzatishlar ikki asosiy metodik to‘siqni ko‘rsatdi:
-Abstrakt (mavhum) qabul qilish: O‘quvchilar

uchun metr va ritm tushunchalari ko‘pincha
qog‘ozdagi matematik chizmalar bo‘lib qolmoqda.
Ular notalarni ko‘radilar, lekin ularni ”jonli”vaqt
birligi sifatida his qilmaydilar. Bu tushunchalar
o‘quvchi ongida abstrakt, ya’ni real his qilib
bo‘lmaydigan darajada mavhum bo‘lib qolmoqda.
-Koordinatsiya (harakatlar uyg‘unligi)

yetishmasligi: Musiqiy koordinatsiya — bu
tananing bir nechta a’zolari (masalan, oyoq va qo‘l)
yokimiya va tanaharakatlariningbir vaqtda, tartibli
ishlashidir. O‘quvchi bir vaqtning o‘zida ham
metrni (pulsni) ushlab turish, ham uning ustiga
murakkab ritmik shaklni qurishda koordinatsiya
yetishmagani sababli qiynaladi.
Ushbu muammolarni bartaraf etishda Body

Percussion uslubi eng samarali yechimlardan biri
hisoblanadi. Bu inson tanasini musiqiy cholg‘u
sifatida ishlatish san’atidir. Chapak chalish, oyoq
dupuri, barmoqlarni shiqillatish orqali ritmik
ansambl hosil qilinadi.
O‘quvchi metrni oyoqlarida (puls), ritmni

esa qo‘llarida ijro etadi. Bu jarayonda abstrakt
tushunchalar konkret (jismoniy) sezgiga aylanadi
va miya bilan tana o‘rtasidagi koordinatsiya
mustahkamlanadi.
Xulosa qilib aytganda, musiqa nazariyasi

fanida ritm va metr mavzulari shunchaki
nazariy qoidalar yig‘indisi emas, balki musiqiy
ijrochilikning jonli harakatlanish tizimidir.
Tadqiqot jarayonida aniqlangan muammolar —
o‘quvchilarning tushunchalarni abstrakt qabul
qilishi va koordinatsiyaning yetishmasligi —
musiqa ta’limida yangicha metodik yondashuvlarni
talab etadi. O‘rganib chiqilgan ma‘lumotlar
shuni ko‘rsatadiki, an’anaviy o‘qitish usullarini
”Body Percussion”kabi zamonaviy pedagogik
texnologiyalar bilan boyitish kutilgan samarani
beradi. Tana perkusiyasi orqali o‘quvchi metr

va ritmni jismoniy harakatlar bilan bog‘laydi,
bu esa mavhum tushunchalarning ongli
ravishda o‘zlashtirilishiga va ichki ritm hissini
shakllanishiga zamin yaratadi. Shuningdek, bu
usul miya faoliyatini faollashtirib, musiqiy diqqatni
jamlash va ijro jarayonida tana a’zolarining o‘zaro
uyg‘unligini (koordinatsiyasini) yuqori bosqichga
ko‘taradi.
Musiqa nazariyasi darslarida bunday interaktiv

metodlarning qo‘llanilishi o‘quvchilarning nafaqat
nazariy bilimlarini mustahkamlaydi, balki ularning
kelajakdagi professional ijrochilik va bastakorlik
faoliyatida mustahkam poydevor bo‘lib xizmat
qiladi. Zero, musiqani to‘g‘ri his qilish va ijro etish
— uning ichki vaqt o‘lchovlarini teran anglashdan
boshlanadi.

